
Ҳисоботи 
Директори генералии ҶСК “НБО Роғун” ба Маљлиси 

умумии сањмдорони ЉСК “НБО Роѓун” оиди  фаъолият ва 

баҳисобгирии муҳосибавии ҶСК “НБО Роғун” дар соли 2020 
 

  

Мӯҳтарам Раёсат, 
Вакилон ва меҳмонони гиромӣ! 

 
Љаласаи умумии сањмдорони ЉСК “НБО Роѓун” имрўз 

дар шароите барпо мегардад, ки бунёдгарони иншооти 

таќдирсози миллат Неругоњи барќи обии Роѓун чун тамоми 

мардуми шарифи кишвар барои сазовор истиќбол намудани 

љашнњои таърихии 24-солагии истиќрори Сулњ ва Вањдати 

миллї инчунин 30-ўмин солгарди истиќлолияти давлатии 

Тољикистони соњибихтиёр омодагии њамаљониба мегиранд.  

Соли  сипаришудаи  2020 дар ҳаёти сиёсиву иқтисодӣ ва 

иҷтимоиву фарҳангии Тоҷикистони соҳибистиқлол чун соли  

таърихии пур аз воқеоти хотирмон барои  мардуми саодатёру   

зафарпешаи  кишвар, аз ҷумла Роғунсозон нақши арзандаву 

бориз гузошт. Дар ин соли муборак мардуми шарифи кишвар 

бори навбатї Пешвои мањбубу муаззами миллат муњтарам 

Эмомалї Рањмонро ба мансаби Президенти Љумњурии 

Тољикистон интихоб карданд.  

Санаи 14 октябри соли 2020 ташрифи мубораки 

Президенти Љумњурии Тољикистонро ба Неругоњи Роѓун 

бунёдгарони шуљоъу матини Чароѓистони миллат бо 

хушнудии бењамто истиќбол карданд.  

Дастуру супоришњои арзишманди Љаноби Олиро, ки дар 

доираи наќшаи чорабинињо инъикос ёфтааст, бунёдгарон 

мањаки фаъолияти хеш ќарор додаанд.  

Соли 2020 гидроагрегатҳои №6 ва №5-и Неругоҳ, ки 

солҳои 2018 ва 2019 ба кор андохта шудаанд, дар маҷмуъ 

1 299 736 400 кВт.соат неруи барқ тавлид карданд. 

Аз ибтидои фаъолияташон бошад, ин ду агрегат солњои 

2018-2020 ба миќдори 2 236 959 050 кВт.соат неруи барќ 

истењсол намудаанд.   

Минбаъд сол ба сол бо баланд шудани сатҳи обанбор 

ҳиссаи Неругоҳи Роғун дар истеҳсоли неруи  барқи  љумҳурӣ  

афзунтар хоҳад шуд.  

Корҳои васлу насби қисмҳои таҳкурсии турбинаи 

гидроагрегати №4, ки аз соли 2019 оғоз гардидааст, соли 2020 

идома ёфт ва айни њол низ давом дорад.  

Соли 2020 дар кратери агрегати №4 васлу насби камераи 

спиралӣ бо вазни умумии 200 тн. ба анҷом расид. Дар камераи 

спиралии гидроагрегати №4 ва қисмати аввали қубури 

обрасон озмоиши гидравликӣ таҳти фишори 15 кг/см2 

гузаронида, рўйпуши металлии шахтаи турбина ба болои 

камераи спиралӣ гузошта шуд.   

Ќабат ба қабат хобонидану шибба намудани маводҳои 

сарбанд дар призмаи такядевори поёнӣ то сатҳи 1031м ва 

сарбанди навбати аввал то сатҳи 1080м, соли 2020  дар ҳаҷми 

6,8 миллион м3 ва дар маҷмуъ дар ҳаҷми 13,5 миллион м3 иљро 

гардидааст.   

Барои тоза намудани паҳлуҳои куҳҳо дар қисмати соҳили 

рости  ядрои асосї аз сатҳи 1400м то сатҳи 1160м роҳҳои 

дастрасї бунёд ва корҳои заминию тоза намудани паҳлуҳои 

куҳҳо дар ин қисмат аз  сатҳи  1160м то сатҳи 1103м  идома 

меёбад.  

Назорати сифат ва ҳаҷми корҳои сохтмонию васлгарї,  ки 

аз ҷониби пудратчии ЛОТ-и 2 ширкати “Вибилд” иҷро карда 

мешаванд, тибқи талабот ва меъёрҳои байналмилалї 

шабонарўзӣ таҳти назорати мутахассисони гурўҳи Намояндаи 

Фармоишгар  қарор дорад. 

Љињати ба роҳ мондани назорати иловагӣ  дар бунёди 

Сарбанд-ЛОТ-и 2 дар сохтори Намояндаи Фармоишгар аз 

ҳисоби мутахассисони Ҷамъият њайати махсус фаъолият 

мекунад. 

Иншооте, ки  барои ба истифода додани агрегатҳои 

навбатӣ пешбинӣ шудаанд, таҳти назорати доимї қарор 

дошта, бо мақсади сари вақт ҳал намудани проблемаҳои ба 

миёномада тадбирњо андешида мешаванд ва масъалаҳои 

мавриди назар дар доираи имкониятҳои мавҷуда ҳаллу фасл 

мегарданд. Аз ҳисоби Хадамоти давлатии назорати сохтмон ва 

меъморї, раёсатҳои марбутаи Фармоишгар, назорати 

муаллифӣ ва Экспедитсияи ҷустуҷӯӣ-геологии 3 (КИЭ-3)  бо 

ҳамин мақсад Комиссияи доимамалкунанда мунтазам 

фаъолият мебарад. 

Шуъбаи назорати геотехникии Озмоишгоҳи марказӣ 

назорати сифати коркард инчунин захира намудани маводи 

сарбандро ба уҳда дорад. Дар соли 2020 барои сохтмони 

иншооти Неругоҳи Роғун ба истиснои ширкати “Вибилд” дар 

ҳаҷми 208 118 м3 омехтаи бетон ва 441 712 м3 маводҳои инертӣ 

истеҳсол гардида, дар ин давра 8 адад қитъаҳои истеҳсоли регу 

сангреза (ҚИРС) фаъолият кардаанд.  

Моҳҳои январ – декабри соли 2020 ба сохтмон 177 911,9 

тонна семент, аз ҷумла аз ҶСК “Тоҷик Семент” 118 115 тонна 

ва аз ҶДММ “Моҳир Семент” 59 796 тонна интиқол ва 

мавриди истифода қарор гирифтааст. 

Соли 2020 дар сохтмон 11 631 нафар коргарон ва 

кормандони муҳандисиву техникӣ фаъолият доштанд, ки 397 

нафари онҳоро мутахассисони хориҷӣ ташкил дода, дар ду 

вахта ва бастҳои кории шабонарӯзӣ фаъолият кардаанд.  

Дар давоми соли 2020 аз пойгоҳи «Элок»-и ш. Ваҳдат ба 

минтақаи сохтмон ба миќдори хеле зиёд масолеҳ ва таҷҳизоти 

зарурї, аз ќабили кабелњо, шкафҳои қувагии релегӣ, 

трансформаторњо, зиёда аз 100 тонна маводҳои кимиёвӣ ва 

1000 тонна хокистари ангиштсанг интиқол ёфтааст.  

Мутобиќи ҷадвали корҳои сохтмону васлгарї ва ба 

истифода супоридани иқтидорҳои навбатии Неругоҳ, аз љумла 

нақби сохтмонии №4 бо ширкати “ППТ-Инжиниринг”-и 

Кишвари Сербия барои харидории таҷҳизоти гидроприводии 

идораи дарвозаҳои садамавӣ ва таъмирӣ ва бо заводи 

истеҳсолии “Уралкран”-и шаҳри Челябински Федератсияи 

Россия барои харидории крани пулии иқтидори 

борбардориаш 2х80 тн шартномаҳо аз ҷониби Пудратчӣ – ҶСК 

“Тоҷикгидромонтаж” ба имзо расидааст.  

ЉСК “НБО Роѓун” дар соли 2020 барои таъмини 

таҷҳизоти асосӣ ва ёрирасони лоиҳа ҷиҳати баистифодадиҳии 

иқтидорҳои навбатии Неругоҳи Роғун дар ташкил ва 

баргузории скайп-конференсияҳо оиди харидории таҷҳизоти 

блоки Гидроагрегатҳои 1-4 ва васлу насби онҳо саҳмгузорӣ 

намудааст.  

 Дар мавриди мутобиқи лоиҳа харидорӣ ва васлу насб 

намудани чархҳои кории доимии гидроагрегатҳои №5 ва №6 

маълумотномаҳо пешниҳод ва гуфтушунидҳо бо ширкати 

“Войт-Гидро” баргузор шудаанд. 

Рўзҳои 1÷12 декабри соли 2020 дар ГТЛСИЭ назди 

Президенти Ҷумҳурии Тоҷикистон баррасии қисматҳои 

техникии пешниҳод миёни ширкати “VOITH Hydro” бо 

намояндагони ҶСК “НБО Роғун”, вазоратҳову сохторҳои 

марбутаи ҷумҳурӣ баргузор гардид.   

Соли 2020 оиди мониторинги инструменталии  иншооти 

НБО “Роғун” корҳо дар сатҳи зарурӣ ба роҳ монда шуданд. 

Дар қитъаҳои сохтмони НБО “Роғун” зиёда аз 2 331,49 -

метри тулонӣ корҳои назорати видеоӣ дар пармачоҳҳо 

гузаронида шуд.   

Корњои васлу насби АСЧ дар иншооти НБО “Роѓун” тибќи 

лоињањои ширкатњои ЉС «Институт Гидропроект», ЉСП 

«Тоно Энержи Байналмилал», ЉСП ширкати муњандисии 

«Сомониён» ва ЉСП «ТољикКон» иљро гардидааст. 

Аз оѓози  кор (аз соли 2010) то охири соли 2020 миќдори  

умумии АСЧ-и масофавї ба 3 603 адад расидааст: ширкати 

“Геокон” (Иёлоти Муттањидаи Амрико) – 2 666 адад, ширкати 

“НИИЭС” (Федератсияи Россия) - 937 адад. 

Оиди иљроиши корњои тадќиќотї ва лоињакашӣ, ЉСК 

“НБО Роѓун” бо институтњои лоињакашии ЉС 

«Гидропроект»-и ш.Москва, филиали ЉС «Институти 

Гидропроект» ЦСГНО, «Шањрофар», ширкати «Сомониён», 

ширкати «Тоно Энержи байналмилал», корхонаи КВДА 

«Душанбе», корхонаи КИЭ-3, ширкати хориљии «Leica 

GEOSISTEM»-и Шветсария, «Nanometrics»-и Канада 

њамкорї менамояд. 

Тибќи шартномаи пудратї  соли 2020 дар иншооти НБО 

Роѓун 69 корхонаи пудратї ва 24 корхонаи лоињакашї - 

љустуљўї корњои лоињакашиву сохтмониро анљом додаанд.  

Дар соли 2020 барои пешбурди корҳои сохтмонии 

иншооти НБО “Роғун” ва пурра намудани Фонди оинномавии 

ЉСК «НБО Роѓун» аз ҳисоби маблағҳои Буҷети ҷумҳуриявӣ 2 

(ду) миллиарду 106 миллион сомонӣ пешбинӣ шуда буд. 

Нақшаи тасњењшуда бошад, ба ҳолати  31 декабри соли 2020 аз 

ҳисоби маблағҳои буҷаи давлатӣ мувофиқи Фармоиши 

Ҳукумати Ҷумҳурии Тоҷикистон ва Фармоишҳои Вазорати 

молияи Ҷумҳурии Тоҷикистон барои иҷрои корҳои 

пешазшартномавии сохтмони НБО “Роғун” маблағи 3 162 239 

916 (се миллиарду яксаду шасту ду миллиону дусаду сиву нуҳ 

ҳазору нуҳсаду шонздаҳ) сомониро ташкил додааст. 

Соли 2020 аз ҳамаи суратҳисобҳои асъории Ҷамъият 

барои пардохти корҳои иҷрогардидаи сохтмону васлгарї аз 

љониби корхонаҳои пудратӣ, ширкатҳои лоиҳакашӣ-

тадқиқотии хориҷию ватанӣ, хариди таҷҳизот ва молу 

масолеҳи сохтмонӣ, инчунин хизматрасонии молтаҳвил-

кунандагон аз ҳисоби маблағҳои буҷаи ҷумҳурӣ  3 162 

099 029,78 сомонӣ ва аз ҳисоби евробондњо 19 726 873 сомонӣ, 

дар маҷмуъ 3 181 825 902,78 сомонӣ сарф шудааст. Аз љумла: 

-барои иҷрои корҳои пешазшартномавии сохтмону  

васлгарӣ ва лоиҳакашию тадқиқотӣ, ки дар соли 2016 анҷом 

ёфтаанд, яъне маблағи қарздорӣ 534 065 сомонӣ; 

-барои иҷрои корҳои пешазшартномавии сохтмону 

васлгарӣ ва лоиҳакашию тадқиқотӣ, ки дар моҳҳои сентябр-

декабри соли 2019 анҷом ёфтаанд, маблағи қарздорӣ 435 530 

061 сомонӣ; 

-барои иҷрои корҳои пешазшартномавии сохтмону 

васлгарӣ дар соли 2020  581 345 927 сомонӣ; 

- барои корҳои лоиҳакашӣ – тадқиқотӣ ва љустуҷӯӣ    12 790 

673 сомонӣ; 

- барои хизматрасонии ширкати “Tractebel Electroconsult”, 

61 000 000  сомонӣ; 

- хариди таҷҳизот 29 083 536 сомонӣ; 

- хизматрасонии нақлиёт 8 009 895 сомонӣ;  

- барасмиятдарории амалиётҳои гумрукӣ, хизматрасониҳо 

ва дигар хароҷотҳо 578 851 сомонӣ; 

- хариди маводи сухт  25 197 465 сомонӣ;  

- хариди семент 95 880 043 сомонӣ; 

- хариди оҳанфулузот ва молу масолеҳи сохтмонӣ        91 450 

962 сомонӣ;  

- пардохти қувваи барқ  6 000 000  сомонӣ; 

- пардохти маблағи қарзи кредитории ҶСК “Ориёнбонк”             

19 246 979 сомонӣ; 

- маблағи сарфа аз ҳисоби озмунҳо -105 610 сомонӣ; 

- нигоҳдории дастгоҳ ва дигар сохторҳои ҶСК “НБО 

Роғун” 54 952 054 сомонӣ. 

- нигоҳдории Мудирияти истифодабарии ҶСК “НБО 

Роғун” 5 000 000 сомонӣ. 

- пардохти маблағи қарзи ҶСНК “РоғунГЭСстрой”             

46 000 000 сомонӣ; 

- барои иҷрои корҳои сохтмону – васлгарии мансуб ба 

ЛОТ-и 2, маблағи 1 689 392 939 сомонӣ, аз ҷумла аз ҳисоби 

буҷет 1 669 666 066  сомонӣ ва аз ҳисоби евробондњо 19 726 873  

сомонӣ.  

ЉСК «НБО Роѓун» бо Агентии рушди бозори коѓазњои 

ќиматнок ва баќайдгирии махсусгардонидашудаи Вазорати 

молияи Љумњурии Тољикистон оиди пешбурд ва нигоњдории 

фењристи сањомон санаи 25.09.2010. тањти №28 шартнома 

бастааст.  

Бо ќарори Маљлиси умумии солонаи сањмдорони 

Љамъияти сањомии кушодаи «НБО Роѓун» аз 30 июни соли 

2020 сармояи оинномавии Љамъият ба миќдори 38 000 000 

(сиву ҳашт миллион) сањмияњои оддї бо арзиши номиналии 

хар як сањмия баробар ба 100 (сад) сомон ба маблаѓи 

3 800 000 000 (се миллиарду њаштсад миллион) сомонї зиёд 

карда шуд. 

 Агентии рушди бозори коѓазњои ќиматнок ва 

баќайдгирии махсусгардонидашудаи назди Вазорати молияи 

Љумњурии Тољикистон барориши нуҳуми сертификати 

сањмияњои ЉСК «НБО Роѓун»-ро бо раќами давлатии 

баќайдгирии сањмия 1460R – 1135/2Е  ба маблаѓи 3 800 000 000 

сомонї ва 38 000 000 адад 30 октябри соли 2020 амалӣ намуд.  

Дар асоси маълумоти Агентии рушди бозори коѓазњои 

ќиматнок ва баќайдгирии махсусгардонидашудаи Вазорати 

молия њиссаи Кумитаи давлатии сармоягузорї ва идораи 

амволи давлатии Њукумати Љумњурии Тољикистон, ки  дар 

асоси  ќарори Њукумати Љумњурии Тољикистон аз 28.12.2006 

тањти №590 ваколати нигоњдории сањмияњои Љамъиятро 

дорад, 30 760 260 600 сомонї ба миќдори 307 602 606 адад ё 

97,5%, шахсони воќеию юридикї -799 739 400 сомонї, ба 

миќдори -7 997 394 адад сањмия ё 2,5% -ро ташкил медињад. 

Шарҳи мухтасари тавозуни муҳосибавии ҶСК “НБО 

Роғун” барои соли 2020 чунин аст: 

ҶСК “НБО Роғун” бо Қарори Ҳукумати Ҷумҳурии 

Тоҷикистон тањти №454 аз 31 августи соли 2007 таъсис ёфта, 

сармояи оинномавии он мувофиқи қарори Маҷлиси умумии 

саҳмдорон аз моњи июни соли 2020  31 560 000 000,00  сомонӣ 

муайян шудааст. 

Сармояи оинномавӣ ба 315 600 000 саҳмияҳои оддӣ 

тақсим шуда, арзиши номиналии ҳар як саҳмия 100 (сад) 

сомониро ташкил медиҳад. 

Воситаҳои асосии Ҷамъият дар соли 2020 назар ба соли 

2019 ба маблағи 3 746 370 319,00 сомонӣ зиёд шудааст. Аз 

њисоби иншоотњои сохтмонаш нотамом ба маблаѓи 

2 366 895 631,00 сомонї ба воситањои асосї даромад карда 

шудааст.  

Соли 2020 дороиҳои гардони корхона ба маблағи 

52 431 941,00 сомонӣ зиёд гардидааст.  

Қарзҳои дебиторӣ дар соли 2020 нисбат ба соли 2019 ба 

маблағи 112 406 472,00 сомонӣ кам шудааст. 

Ба ҳолати 1 январи соли 2021 воситаҳои пулии корхона 

маблағи 45 298 356,00 сомониро ташкил медиҳад. Аз ҷумла: 

Хазина -8 520,00 сомонӣ; 

Суратҳисоб -45 289 836,00 сомонӣ. 

Қарзҳои кредитории ҶСК «НБО Роғун» назар ба соли 

2019 ба маблағи 68 157 822,00 сомонӣ кам шудааст.  

Сармояи худӣ дар аввали соли 2020 маблағи 

27 781 856 448,00 сомониро ташкил додааст. Аз ҷумла, сармояи 

эълоншуда маблаѓи 27 760 000 000,00 сомонӣ, сармояи иловагӣ 

маблаѓи 21 856 447,00 сомонӣ. 

ҶСК «НБО Роғун» соли 2020 ба буҷа 14 210 650,00  сомонӣ 

маблағ пардохт намудааст, аз ҷумла: 

- Андоз аз даромади шахсони воқеӣ 5 055 325.00 сомонӣ; 

- Андози нафақавӣ (1%) 428 199,00 сомонӣ; 

- Андози иҷтимоӣ (25%) 8 727 126.00 сомонӣ; 

Муњтарам вакилон 

ва иштирокдорони маљлис, 

Муассисаи давлатии «Мудирияти минтаќаи 

зериобшавандаи Неругоњи барќи обии Роѓун» тибќи Ќарори 

Њукумати Љумњурии Тољикистон №47, аз 20 январи соли 2009 

«Дар бораи аз минтаќаи зериобмонии Неругоњи барќи обии 

Роѓун кўчонидани ањолии шањри Роѓун ва ноњияи Нуробод», 

инчунин Ќарорњои Шўрои нозирони ЉСК “НБО Роѓун”, якљо 

бо сохторњои ваколатдори давлатї ва дигар субъектњои 

хољагидорї як ќатор корњоро бобати омода намудани 

минтаќаи зериобшавандаи Неругоњи барќи обии Роѓун, иљро 

намуда истодааст.  

Мудирият дар марњилаи якуми минтаќаи 

зериобшавандаи НБО Роѓун, аз ноњияи Нуробод ва шањри 

Роѓун теъдоди 1645 нафар сардорони хољагї ва оилањоро дар 

ноњияњои Данѓара, Нуробод, Рўдакї, шањрњои Турсунзода ва 

Роѓун бо ќитъаи замини наздињавлигї таъмин намудааст.   

Љубронпулии арзиши хона ва дигар амволи муњољирон 

дар давоми солњои 2009-2020 маблаѓи 197,1 миллион сомониро 

ташкил намуда, ба 1321 нафар сардорони хољагии соњибмулк 

ва дигар хизматрасонињо ба маблаѓи 161,3 миллион сомонї 

тавассути БДА ЉТ «Амонатбонк» ва филиалњои он дар шањру 

ноњияњо, аз љумла дар соли 2020 маблаѓи 2,5 миллион сомонї 

пардохт гардидааст.  

Мудирият бо маќсади иљрои банди 19, Наќшаи 

чорабинињо оид ба иљрои дастуру супоришњои Президенти 

Љумњурии Тољикистон, Пешвои миллат, муњтарам Эмомалї 

Рањмон зимни сафари корї ба Неругоњи барќи обии Роѓун 14 

октябри соли 2020 љињати кўчонидани ањолии минтаќаи 

зериобшаванда то сатњи 1185 метр тадбирњо андешида 

истодааст.   

Инчунин љињати рекултиватсия ва поккорї намудани 

минтаќаи зериобшавандаи «НБО Роѓун» бо Агентии хољагии 

љангали назди Њукумати Љумњурии Тољикистон шартномаи 

њамкорї ба имзо расида, зиёда аз 600га заминњои минтаќа аз 

дарахту буттањо тоза карда шудаанд ва масъалаи мазкур тањти 

назорати доимї ќарор дорад.                 

Бо қарори Маҷлиси умумии саҳмдорони ҶСК “НБО 

Роғун” аз 30 июни соли 2020 аъзои Шӯрои нозирони ҶСК 

“НБО Роғун” дар ҳайати 13 нафар интихоб гардидаанд. Ба 

њайати Шўрои нозирон Сарвазири Љумњурии Тољикистон, 

муовини якум ва муовини Сарвазир, вазирони рушди иќтисод 

ва савдо, молия, адлия, энергетика ва захирањои об, раиси 

Кумитаи давлатии сармоягузорї ва идораи амволи давлатї, 

раиси Кумитаи меъморї ва сохтмон, директори генералии 

ЉСК “НБО Роѓун”, раиси ЉСК “Агроинвестбонк”, раиси 

Шўрои директорони ЉСП “Комбинати шири Душанбе” ва 

директори генералии ЉДММ “Бозори Корвон” дохил 

шудаанд.  

Маљлиси умумии солонаи сањмдорони ЉСК “НБО Роѓун” 

дар соли 2020 як љаласа баргузор намуда, 10 масъала баррасї 

ва 16 ќарор ќабул намудааст.  

 Шўрои нозирон дар соли 2020   9 љаласа баргузор намуда, 

106 масъаларо баррасї ва 220 ќарор ќабул кардааст. Аз љумла:  

- баррасии шартномаю созишнома ва замимањо ба 

созишномањо барои иљрои корњои пудратї, лоињакашї, 

таъмини масолењи сохтмонї ва тибќи тартиби 

муќарраргардида ба иљро расонидани онњо; 

- дар муњлатњои талаботи ќонунгузорї баргузор намудани 

Маљлисњои умумии солонаи сањмдорон; 

- тањти назорати доимї ќарор додани љараёни иљрои 

корњои сохтмони НБО “Роѓун” дар марњалањои сохтмони 

неругоњ; 

- сари ваќт омода ва дастрас намудани таљњизоти зарурї 

вобаста ба истифода супоридани агрегатњои навбатии неругоњ 

ва ѓайра.   

Ситоди љумњуриявї дар соли 2020 8 маротиба љаласа 

баргузор намуда, 30 масъаларо баррасї ва 240 ќарор ќабул 

намудааст.  

Вобаста ба беҳтар намудани шароити мењнат ва маишати 

коргарону кормандони муҳандисию техникии сохтмон, 

таъмини маводи ғизоӣ, сару либос, ҷои хобу истироҳат, 

табобат, таъмини нақлиёт аҳамияти махсус дода, масъалаи 

мазкур зери назорат қарор дорад. 

Дар мавзеи сохтмон зиёда аз 58 адад хобгоҳҳои хурду 

калон барои кормандон ташкил карда онҳо бо лавозимоти 

зарурӣ муҷаҳҳаз гардонида шудаанд. 

Нуқтаҳои хӯроки умумии коргарӣ дар маҷмӯъ 64 адад 

буда, коргаронро дар ду баст бо хӯроки чорвақтаи гарм 

таъмин менамоянд. 

Як дӯкони фурӯши маҳсулоти кишоварзӣ, 6 маѓозаи 

савдо, 4 нонвойхона, 3 сехи хлебпазӣ ва як сартарошхона 

барои сохтмончиён хизмат мерасонад. 

Хизматрасонии тиббӣ аз тарафи Маркази саломатӣ воқеъ 

дар майдончаи сохтмонии №1 ба роҳ монда, ҳамзамон 

фаъолияти ду зербунгоҳи тиббии Маркази саломатӣ дар 

иншоотҳои зеризаминӣ ва рӯизаминӣ, инчунин 15 адад 

нуқтаҳои тиббї дар назди корхонаҳои пудратӣ ташкил карда 

шудааст. 

Вобаста ба дастуру супоришҳои Президенти Ҷумҳурии 

Тоҷикистон, Пешвои миллат, муҳтарам Эмомалӣ Раҳмон дар 

доираи “Нақшаи чорабиниҳо” мутобиқи имкониятҳои 

молиявӣ ба шаҳрвандони камбизоат ва ятимону бепарасторон 

кумакҳои моддиву молиявӣ расонида мешавад. 

Бунёдгарони Неругоњи Роѓун ба сањмгузорон ва 

иштирокчиёни Маљлиси умумии сањмдорон итминон 

медиҳанд, ки минбаъд низ азму размро дар ин майдони набард, 

саҳнаи нангу номуси Ватандориву меҳанпарастӣ қавитар 

хоҳанд кард ва равнаќи тоза хоњанд бахшид.  

Саломат бошед! 

 

 

           

       Директори генералӣ            Сафарзода Х.А. 

 

 


